
AANHEF

Die Landelike Beveiligingstrategie, soos ontwikkel en toegepas deur die 

Suid- Afrikaanse Polisiediens, maak voorsiening vir die implementering 

van ‘n protokol om toegang tot plase te bestuur, om ‘n veilige boerdery-

omgewing te ondersteun.

Die operasionele gebied vir die weermag en die polisie beslaan die gebied 

vanaf die grenslyn tot en met 10 km binne Suid-Afrika.

In die lig van die hoë vlak van misdaad in landelike boerderygebiede en

aanvalle op plaasbewoners, sal die volgende besoeker-groeperings toegang 

verkry tot plaaseiendom ingevolge die reëlings soos hierin uiteengesit.

Veiligheids-
dienste

Dit sluit in die Suid-Afrikaanse Polisiediens en die Suid-Afrikaanse Nasionale Weermag.

1.1.	 Verkieslik per reëling. Hierdie reëling sal nie van toepassing wees waar die grondeienaar of die persoon in 

beheer van die eiendom die onderwerp van optrede deur die veiligheidsdienste is nie. *Reëling ingevolge 

‘n ooreenkoms bereik met die polisie gedurende Mei 2002.

1.2.	 Voertuie moet duidelik gemerk wees en lede van die veiligheidsdiente moet gekleë wees in uniforms.

1.3.	 Meld onmiddellik aan by die eienaar of persoon in beheer van die eiendom wanneer die eiendom betree 

word en toon ‘n aanstellingsertifikaat.

1.4.	 Lig die eienaar of persoon in beheer van die eindom in oor die aard en duur van die voorgenome besoek.

1.5.	 Grondeienaars onderneem om met die veiligheidsdienste saam te werk in die uitvoering van hul pligte.

Ander beamptes wat ingevolge statutêre vereistes
toegang tot eiendom moet verkry om hul pligte uit 

te voer 

Hierdie groep sluit in; inspekteurs van die departemente van Arbeid, Binnelandse sake, Gesondheid, Landbou, ens.

2.1.	 ‘n Vooraf reëling / afspraak met of toestemming van die eienaar of persoon in beheer van die eiendom 

is noodsaaklik om toegang te bewerkstellig.

2.2.	 Wanneer toegang tot die eiendom of perseel verkry word, moet dit onmiddellik aan die eienaar of 

persoon in beheer van die eiendom gerapporteer word.

2.3.	 Die beampte moet hom/haarself behoorlik identifiseer, die aard van sy/haar besigheid verduidelik, en 

meld hoe lank hy/sy op die eiendom sal vertoef.

2.4.	 Die beampte mag geen take of aksies onderneem behalwe dié waarvoor toestemming ontvang is nie.

2.5.	 Indien die beampte nie daarin slaag om ‘n afspraak te maak nie, aangesien hy/sy nie kontak met 

die eienaar of persoon in beheer van die eiendom kon maak nie, of waar die versoek om ‘n afspraak 

geweier is, moet hy/sy die plaaslike boerevereniging of provinsiale landbouorganisasie of die Suid-

Afrikaanse Polisiediens nader vir hulp.

1

Privaat persone wat ingevolge statutêre vereistes 
die plaas mag besoek

Dit sluit in mense wat byvoorbeeld die reg het ingevolge die Wet op die Uitbreiding van Verblyfreg om plaasbewoners 

te besoek.

3.1.	 Slegs per reëling of afspraak met die eienaar of persoon in beheer van die eiendom.

3.2.	 Die besoeker mag slegs die vooraf geïdentifiseerde roete na die plaaswerkerhuise of voorvaderlike grafte volg.

3.3.	 Die ooreenkoms moet duidelik voorsiening maak vir die duur van die besoek.

3.4.	 Die besoekers mag geen aktiwiteite onderneem behalwe dié waarvoor skriftelike toestemming ontvang is nie.

Privaat persone
sonder statutêre regte

Dit sluit in navorsers, politieke party-organiseerders, vakbondorganiseersers, godsdienswerkers, ens.

4.1.	 Per reëling om plaaswerkers te ontmoet by ‘n geskikte openbare plek weg van die plaas af.

4.2.	 Die landbouprodusent sal dit moontlik maak vir werkers om sodanige vergaderings by te woon, 

insluitende die voorsiening van vervoer na die vergaderplek indien prakties moontlik.

4.3.	 Slegs in buitegewone omstandighede sal die persone toegang verkry tot die eiendom en dan wel 

onderhewig aan ‘n baie eksplisiete reëling met die eienaar of persoon in beheer van die eiendom en 

onder voorwaardes soos gestel mag word.

3

6

Begrafnisse 
op plase

Dit sluit in familielede wat hul voorvaders se grafte op plase wil besoek.

5.1.	 Slegs per vooraf toestemming van en reëling met die eienaar of persoon in beheer van die eiendom.

5.2.	 Skriftelike toestemming moet duidelik melding maak van sodanige toegang en die roete na die 

begraafplaas.

5.3.	 Daar moet ‘n duidelike reëling wees oor die duur van die besoek, asook die aantal persone wat die plaas 

sal besoek.

5.4.	 Die besoekers mag geen aktiwiteite onderneem behalwe dié waarvoor skriftelike toestemming ontvang 

is nie en mag nie die roete na die begraafplaas en die begraafplaas as sodanig besoedel nie.

5.5.	 Hierdie reëlings moet redelik wees vir beide partye en moet verkieslik onderhandel en op skrif gestel word.

 

Besoeke aan plase
in die operasionele gebied

Dit sluit in gemagtigde lede van die weermag, die polisie, regeringbeamptes, kontrakteurs en privaat persone wat 

besoek by sodanige plase moet aflê of/en persone met statutêre regte om toegang tot sodanige eiendom te verkry.

6.1.	 ‘n Vooraf reëling met die eienaar of persoon in beheer van die eiendom is noodsaaklik om geredelike toegang tot 

die eiendom te bewerkstellig. ‘n Skakelstruktuur, moet beskibaar wees vir skakeling tussen die grondeienaars en die 

veiligheidsdienste om hierdie proses te fasiliteer.

6.2.	 Regeringbeamptes, met inbegrip van lede van die veiligheidsdienste en kontrakteurs, moet behoorlik identifiseerbaar 

wees. Lede van die veiligheidsdienste en kontrakteurs moet te alle tye ‘n aanstellingsertifikaat kan toon.

6.3.	 Voertuie wat deur regeringbeamptes gebruik word moet staatsvoertuie wees en maklik identifiseerbaar wees. Voertuie 

van kontrakteurs moet duidelik gemerk word om aan te dui dat hulle aan die kontrakteur behoort.

6.4.	 Persone wat hierdie eiendomme besoek sal geen take of aksies onderneem behalwe dié wat nodig is ingevolge statutere 

vereistes of, in die geval van privaat persone en kontrakteurs, slegs aktiwiteite waarvoor skriftelike toestemming ontvang 

is. Besoedeling van die eiendom sal nie geduld word nie.

6.5.	 Oop vure word verbied en sal slegs toegelaat word met die uitdruklike en skriftelike goedkeuring van die grondeienaar en 

onderhewig aan sodanige voorwaardes wat die eienaar mag stel.

6.6.	 Jag van wild en die versameling van vuurmaakhout is streng verbode, en skade aan flora en fauna, word verbied.

6.7.	 Geen gepeuter met die grondeienaar of departementele slotte sal toeglaat word nie.

6.8.	 Grondeienaars onderneem om saam te werk met die persone wat toegang tot plase in die operasionele gebied benodig 

om hul pligte uit te voer.

Sien bylaag 1 vir meer besonderhede

5

Algemeen 

7.1.	 Landbou-organisasies en die breë boerderygemeenskap se benadering sal wees om die veligheidsituasie 

te stabiliseer deur hierdie modus operandi toe te pas en die protokol sal nie gebruik word om redelike 

toegang te weier aan persone wat ‘n bona fide reg het om toegang tot die eiendom te verkry nie of wat 

toegang tot die eiendom versoek het nie.

7.2.	 Amptenare en persone wat toegang tot die eiendom wil verkry moet begrip hê vir die huidige noodsituasie 

en moet hulself nie skuldig maak aan uitdagende of dreigende gedrag nie. Toegang tot plase sal beperk 

wees tot wat redelikerwys beskou kan word as noodsaaklik of wenslik.

 

Kennisgewingbord 

Die volgende kennisgewingbod is deur AgriSA se Provinsiale Kamer aanvaar vir gebruik.

Die kennisgewingbord bestaan uit twee dele, naamlik ‘n plaasprotokol-gedeelte en ‘n gedeelte vir ‘n plaasnommer. Beide 

AgriSA en die provinsiale organisasie van AgriSA mag hul logos op die bord aanbring.

7

RIGLYNE VIR 
TOEGANG TOT PLASE 
LANGS DIE RSA-GRENS 

B Y L A A G  1

Voorwoord

Tans is toegang tot privaat grond langs die RSA-grens en die internasionale grens waar spesifieke staatsdepartemente hul 

verantwoordlikhede moet nakom ‘n saak van uiterse kommer vir die gea�ekteerde grondeienaars sowel as die betrokke 

staatsdepartemente.

Sekuriteit en verliese weens kriminele aktiwiteite op plase is ‘n saak van uiterse belang vir grondeienaars wat moet verseker 

dat alle gesinne en eiendom op hul plase behoorlik beskerm word. Gekoppel hieraan is die kwessie van veiligheid en sekuriteit 

op plase wat die behoefte aan inisiatiewe om die beweging van regeringsamptenare, hul kontrakteurs en persone wat toegang 

tot plase verlang uit te lig. Hierdie riglyne sal staatsdepartement help om toegang tot plase te bewerkstellig deur middel van 

proaktiewe kommunikasie en identifisering van amptenare en kontrakteurs ingevolge Agri SA se protokol vir toegang tot plase.

Alhoewel spesifieke staatsdepartemente statutêre regte het om toegang to plase te verkry ten einde die interasionale grenslyn 

te patrolleer en in stand te hou en die integriteit daarvan te beskerm, is dit belangrik om te onthou dat as besoekers hulle te 

alle tye die grondeienaars en hul belange moet respekteer. Die departmente se statutêre reg tot toegang om hul pligte uit te 

voer word erken.

Eise teen staatsdepartemente wat ontstaan weens ongepaste gedrag gedurende besoeke kan lei tot ‘n ongemaklike verhouding 

tussen die partye en moet dus vermy word.

Die bylaag verskaf verdere riglyne oor hoe toegang tot plase vir departementele amptenare, kontrakteurs (wat werk namens 

regeringsdepartemente verrig) en privaat persone bewerkstellig kan word.

Riglyne om toegang tot plase 
in die operasionele gebied te bewerkstellig

‘n Provinsiale Skakelkomitee behoort gevestig te word tussen die betrokke partye om gesonde verhoudings tussen 

belanghebbendes te verseker. Hierdie komitee sal bestaan uit al die betrokke belanghebbendes en sal gereeld

vergader om alle aangeleenthede wat verband hou met toegang en kommunikasiekanale ten opsigte van die internasionale 

grens te bespreek. Hierdie komitee moet ook gebruik word om ’n langtermyn-benadering te ontwikkel vir toegang tot veral 

wildsplase waar, onder andere, gevaarlike diere en skaars spesies met hoë waarde gehuisves word.

Spesiale aksies / SAPD / SANW 
en ander staatsinstellings

Weens die aard van hierdie operasies, mag dit moeilik wees om alle gea�ekteerde partye in te lig. Staatsdepartemente sal poog 

om alle plaaslik georganiseerde landboustrukture te betrek op ‘n wyse wat sal bydra tot die suksevolle voorkoming van kriminele 

aktiwiteite sonder om die lewens van onskuldige mense in gevaar te stel en om samewerking tussen belanghebbendes te 

bevorder.

Identifikasie-riglyne

Alle regeringsamptenare moet amptelike identiteitskaarte waarop foto’s aangebring is in hul besit hê, met ‘n aanduiding 

dat hulle werknemers is. Grondeienaars mag die teenwoordigheid van regeringsamptenare telefonies met die aangewese 

kontakspersoon bevestig. Regeringsamptenare mag slegs die amptelike vuurwapens wat aan die individuele amptenaar 

uitgereik in hul besit hê.

Regeringskontrakteurs sal identiteitskaarte waarop foto’s aangebring is in hul besit hê, met ‘n aanduiding dat hulle kontrakteurs 

is. Elke kontrakteur sal skriftelike bewys moet toon wat hul kontrakaanstelling bevat, asook wie gekontak moet word om dit te 

bevestig.

Riglyne in verband met omheinings en hekke

Ingevolge die Omheiningswet (Wet 31 van 1963) mag geen persoon oor of deur ‘n omheining klim of kruip sonder die 

toestemming van die grondeienaar nie en besoekers moet let op hierdie bepaling. Staatsdepartemente sal hul eie slotte aan 

amptenare voorsien wat gebruik sal word in alle gevalle op sodanige wyse dat die slot die hek behoorlik sluit. Hekke moet 

gelaat word soos verlang deur die grondeienaar.

Ten einde behulpsaam te wees met enige moontlike eise, moet regeringsamptenare vir elke hek ‘n 

logboek byhou waarin die volgende opgeteken word:

•	 Die posisie van die hek met verwysing na die GPS-ligging, asook die heknommer en plaasnaam;

•	 Die toestand waarin dit gevind is (oop of toe);

•	 Die tyd;

•	 Die naam en posbenaming van die amptenaar;

•	 Enige ander toepaslike inligting (toestand van slotte, ens.).

Aangesien hekke deur staatsdepartemente sowel as grondeienaars gebruik word, moet elke departementele slot in die 

kettingskakel gesluit word afsonderlik van die grondeienaar se slot sodat alle partye toegang kan verkry sonder om die ander 

party te verontrief. Geen gepeuter met die grondeienaar of department se slotte sal geduld word nie. Die afsny van slotte is 

streng verbode.

Riglyne vir die aanwending van helikopters

Waar gebruik gemaak word van helikopters, moet daar in samewerking met die verantwoordelike departementele amptenare 

en die grondeienaar verseker word dat geen ontwrigting plaasvind of skade aan plaasdiere soos volstruise of ander skaars en 

duur wildspesies berokken word nie. Daar mag onder geen omstandighede laag gevlieg word oor wildsplase nie. Kennis van 

lugpatrollies moet vooraf via die skakelkomitee gekommunikeer word om te verseker dat alle gea�ekteerde partye daarvan 

bewus is.

Riglyne om skade tydens ‘n besoek te vermy

Enige skade aan enige hek, omheining of eiendom wat veroorsaak is deur amptenare moet aan die betrokke departementele 

amptenare en die grondeienaar gerapporteer word via die kommunikalekanale wat daargestel is. Uiterse sorg moet gehandhaaf 

word waar vure gemaak word, dit slegs met die uitdruklike skriftelike goedkeuring van die grondeienaar en onderhewig aan die

voorwaardes wat hy/sy gestel het, geskied. Regeringsamptenare en hul kontrakteurs mag nie die eiendom besoedel nie en sal 

te alle tye verseker dat hulle enige rommel verwyder wanneer hulle die perseel verlaat.

Riglyne ten opsigte van fauna of flora

Besoekers mag geen fauna of flora van die plaas verwyder sonder die skriftelike toestemming van die grondeienaar nie en in 

sodanige geval sal die wetgewing wat verband hou met fauna en flora in ag geneem word.

Toegang tot plase sal gereël word met die betrokke grondeienaars via die skakelkomitee aangesien hierdie plase gevaarlike 

sowel as duur wildspesies huisves. Dit sal bydra tot die veiligheid van die besoeker asook die voorkoming van eise teen 

staatsdepartemente, in die geval van sterftes of verlies aan duur wild. Amptenare wat toegang tot plase verkry mag slegs 

amptelike vuurwapens in hul besit hê.

Eienaars van wildsplase moet aangemoedig word om die volgende inligting op hul plaashekke 

aan te bring:

•	 Dat dit ‘n wildsplaas is en dat gevaarlike diere gehuisves word

•	 Kontakbesonderhede van die eienaar.

Riglyne ten opsigte van die gebruik van paaie

Regeringsamptenare moet so ver moontlik slegs van die grenslynpaaie of die paaie soos bepaal en met die grondeienaar 

ooreengekom gebruik maak. Dit is baie belangrik om te verseker dat die paaie nie gedurende die reënseisoen beskadig word 

nie. Die grondeienaar se toestemming word vereis vir die gebruik van enige ander paaie. In alle gevalle moet gesorg word dat 

daar in die proses geen skade veroorsaak word nie en so ver moontlik moet geen voertuie deur die veld ry nie.

Riglyne oor hoe om klagtes te hanteer

Die skakelkomitee moet gebruik word om alle klagtes te hanteer. Die betrokke amptenare van ‘n staatsdepartemente moet 

rekord hou van alle klagtes wat ontvang word van grondeienaars oor die gedrag van amptenare wanneer hulle toegang tot 

plase verkry.

Plaaslik georganiseerde boereverenigings sal rekord hou van alle klagtes wat ontvang word van staatsdepartemente oor die 

gedrag van grondeienaars. 

Alle klagtes moet ondersoek, aangespreek en afgesluit word tot die bevrediging van die betrokke departement, provinsiale 

landbou-organisasie en grondeienaar.



BIOSEKURITEIT-

ADDENDUM

'n Aanvullende instrument tot die AgriSA-plaasprotokol vir toegang. 

Hierdie addendum brei die biosekuriteitsvereistes van die protokol uit en maak dit operasioneel. 

Dit wysig, vervang of geniet nie voorrang bo enige bepaling van die protokol nie.

P L A N T

B I O S E K U R I T E I T - A D D E N D U M  -  P L A N T

Inleiding
en doel

AgriSA se plantbiosekuriteit-addendum moet saam met die AgriSA-plaasprotokol vir toegang gelees word. Die addendum 

ondersteun die regsraamwerk wat deur die Wet op Plantgesondheid (Fitosanitêr), Wet 35 van 2024, daargestel is deur 

plantbiosekuriteitsvereistes in praktiese maatreëls weer te gee wat konsekwent oor verskillende plaastipes, gewasse en 

toegangsomstandighede toegepas kan word.

Die addendum wysig nie die protokol nie. Waar dit voorkom asof die twee bots, geniet die protokol voorrang. Die addendum 

verskaf bykomende operasionele besonderhede oor aangeleenthede wat nie volledig in die protokol behandel word nie.

Biosekuriteit op die plaas is die eerste verdedigingslinie teen plae en siektes wat gewasse, bestaansmiddele en toegang tot 

markte bedreig. Elke persoon en voertuig wat 'n plaas betree, kan 'n roete vir die oorsaak en verspreiding van 'n gereguleerde 

plaag bied. Biosekuriteit is dus nie bloot 'n administratiewe formaliteit nie, maar 'n gedeelde verantwoordelikheid van almal wat 

landbougrond betree.

Deeglike roetinepraktyke beskerm plante teen plae en siektes wat reeds in Suid-Afrika voorkom, asook teen kwarantynplae 

wat die land probeer uitsluit. Die maatreëls in hierdie addendum geld te alle tye en nie slegs wanneer 'n plaag opgespoor of 'n 

uitbraak verklaar is nie. Geen persoon word op grond van rang, dringendheid of institusionele verbintenis van hierdie vereistes 

vrygestel nie.

1

B I O S E K U R I T E I T - A D D E N D U M  -  P L A N T

Definisies 

en woordelys

Term Definisie

Biosekuriteit
Voorkomende en risikobestuursmaatreëls wat daarop gemik is om die invoering, vestiging en 

verspreiding van gereguleerde plae, siektes en onkruid op landbougrond te verminder.

Biosekuriteitsvlak
'n Aangewese risikokategorie (Vlak 1, Vlak 2, Vlak 3A, Vlak 3B, Vlak 3C of herstelfase) wat aandui 

watter protokolle op enige gegewe tydstip op die plaas van toepassing is.

Neutralisering

Die verwydering of sterilisasie van grond, plantmateriaal en ander kontaminante van persone, 

voertuie, toerusting en gereedskap deur fisiese skoonmaak, geregistreerde ontsmettingsmiddels 

of hitte- of drukgebaseerde sterilisasie, waar van toepassing.

Verantwoordelike persoon vir 

plaasbiosekuriteit

Die eienaar, bestuurder, toesighouer, veiligheidsbeampte of ander bevoegde persoon wat formeel 

deur die plaasoperateur aangewys is om bepaalde biosekuriteitsfunksies te verrig.

Plaasoperateur of aangewese 

verantwoordelike persoon

Implementeer toegangsbeheer, voorsien toepaslike fasiliteite, hou rekords, verleen of weier 

gewone private toegang en bestuur interne regstellende optrede.

Nasionale 

Plantbeskermingsorganisasie 

van Suid-Afrika (NPPOSA)

Die nasionale liggaam wat ingevolge die Wet ingestel is, wat die status van gereguleerde plae 

byhou en fitosanitêre maatreëls vir die land koördineer.

Plaag
Enige spesie, stam of biotipe van 'n plant, dier of patogene agens wat skadelik is vir plante of 

plantprodukte.

Plaagvrye gebied
'n Gebied waarin 'n spesifieke plaag nie voorkom nie, soos deur wetenskaplike bewyse 

aangetoon, en waar hierdie toestand amptelik gehandhaaf word.

Permit
'n Amptelike dokument wat ingevolge die Wet uitgereik word en die beweging, invoer of uitvoer 

van gereguleerde artikels onder bepaalde voorwaardes magtig.

Fitosanitêre maatreël
Enige wetgewing, regulasie of amptelike prosedure wat bedoel is om die invoering of verspreiding 

van gereguleerde plae te voorkom.

Voortplantingsmateriaal
Plantmateriaal soos saad, enthout, steggies of kwekerybome wat gebruik word om nuwe plante te 

kweek en wat van gesertifiseerde of geverifieerde plaagvrye materiaal verkry behoort te word.

Kwarantyngebied

'n Gebied wat ingevolge die Wet rondom 'n bevestigde of vermoedelike plaag verklaar word en 

waarbinne die beweging van plante, gereguleerde voorwerpe, persone en voertuie beperk of 

verbied word.

Kwarantynplaag
'n Plaag van moontlike ekonomiese belang vir die gebied wat dit bedreig, wat nog nie daar 

voorkom nie, of wel voorkom maar nie wyd versprei is nie en amptelik beheer word.

Gereguleerde gebied
'n Gebied waarheen, waarbinne of waarvandaan plante, plantprodukte en ander gereguleerde 

artikels aan fitosanitêre maatreëls onderhewig is.

Gereguleerde voorwerp
Enige plant, plantproduk, bergingsplek, verpakking, vervoermiddel, houer, grond of ander voorwerp 

of materiaal wat plae kan huisves of versprei en aan fitosanitêre maatreëls onderhewig is.

2

Term Definisie

Gereguleerde nie-

kwarantynplaag

'n Plaag wat voorkom en waarvan die teenwoordigheid in plantmateriaal die beoogde gebruik 

daarvan met 'n ekonomies onaanvaarbare uitwerking beïnvloed en daarom gereguleer word.

Gereguleerde plaag
'n Kwarantynplaag of gereguleerde nie-kwarantynplaag wat beheer word ingevolge die 

fitosanitêre maatreëls wat deur die Wet voorgeskryf word.

Grondgebruiker
'n Persoon wat grond besit, beset of beheer en die statutêre plig dra om gereguleerde plae wat op 

daardie grond aangetref word, aan te meld en in te perk.

2.1   Voorbeelde van hoëprioriteit-gereguleerde en kwarantynplantplae en -siektes

Die plae hieronder is hoëprioriteitvoorbeelde vir bewusmaking.

Gereguleerde plae wat in Suid-Afrika voorkom
Hoëprioriteit-kwarantynplae wat uitgesluit 

moet word

Sitrusswartvlek (Phyllosticta citricarpa)

Valskodlingmot (Thaumatotibia leucotreta)

Herfskommandowurm (Spodoptera frugiperda)

Polifagiese skootgatboorder (Euwallacea fornicatus)

Goss-verwelksiekte (Clavibacter michiganensis subspesie nebraskensis)

Phytophthora-spesies 

(insluitend Phytophthora cinnamomi, P. nicotianae en P. citrophthora)

Wortelvrot (Pythium-spesies)

Fusarium-verwelksiekte van piesangs, Subtropiese Ras 4 

(Fusarium oxysporum f. sp. cubense STR4)

Makadamia-dopluis (viltkokkus, Eriococcus ironsidei)

Koringswamsiekte (blast, Magnaporthe oryzae-patotipe Triticum)

Fusarium-verwelksiekte van piesangs, Tropiese 

Ras 4 (Fusarium oxysporum f. sp. cubense TR4)

Asiatiese sitrusvergroening, Huanglongbing 

(Candidatus Liberibacter asiaticus)

Asiatiese sitrusbladvlooi 

(Diaphorina citri)

Sitruskanker

(Xanthomonas citri subspesie citri)

Xylella fastidiosa

Karnal bunt (Tilletia indica)

Dodelike mielie-nekrosesiekte

NOTA:

Die plae en siektes hierbo is hoëprioriteitvoorbeelde vir bewusmaking en vorm nie 'n volledige of huidige nasionale 

lys van gereguleerde plantplae en -siektes nie. Gereguleerde status en beheervereistes kan verskil na gelang 

van die plaag, gewas, kommoditeit, produksiegebied, verspreidingsroete en beoogde gebruik. Huidige vereistes 

moet met die amptelike lyste van gereguleerde plae, kennisgewings en riglyne van die bevoegde owerheid of die 

Nasionale Plantbeskermingsorganisasie van Suid-Afrika vergelyk word.

Kommoditeitspesifieke plaaglyste en beheermaatreëls kan in gereeld bygewerkte aanhangsels opgeneem word wat in oorleg 

met die betrokke kommoditeitsorganisasies ontwikkel word.

Kernbeginsels 
van biosekuriteit

Die volgende beginsels geld vir al die vereistes in hierdie addendum.

•	 Voorkoming bo reaksie. Beheermaatreëls moet toegepas word vóór 'n plaagvoorval, nie eers nadat 

simptome verskyn nie.

•	 Universele toepassing. Geen besoeker is vrygestel nie. Vereistes hang af van die plaas se biosekuriteitsvlak 

en die gebied waartoe toegang verkry word, nie van die besoeker se identiteit of status nie.

•	 Proporsionaliteit. Maatreëls moet ooreenstem met die risikovlak, die doel van toegang en die gebied wat 

betree word.

•	 Dokumentasie. Elke maatreël wat toegepas of kwytgeskeld word, moet in die plaastoegangsregister 

aangeteken word. 'n Ongedokumenteerde kwytskelding is nie geldig nie.

•	 Gedeelde verantwoordelikheid. Die plaasoperateur bepaal die biosekuriteitsvereistes. Elke besoeker is 

persoonlik verantwoordelik om daaraan te voldoen.

•	 Rigting van beweging. Beweging geskied vanaf skoon gebiede na gebiede met 'n hoër risiko en nie weer 

terug nie, en nooit vanaf 'n gea�ekteerde gebied na 'n skoon gebied nie.

•	 Permanente en meerjarige boomgewasse. Boorde bestaan uit langlewende plante, permanente 

wortelstelsels en aansienlike staande biomassa; daarom vereis permanente boomgewasse biosekuriteits-

maatreëls wat spesifiek vir die produksiestelsel is. Die invoering van 'n gereguleerde plaag kan langdurige 

ekonomiese, produksie- en marktoegangsgevolge hê. Vir meerjarige boomgewasse is voorkoming aansienlik 

meer kostedoeltre�end as uitroeiing of langtermyn-onderdrukking.

3

Biosekuriteitsvlakke 
en bestuur

4.1   Bestuur en toedeling van verantwoordelikhede

Hierdie addendum funksioneer oor verskeie vlakke van verantwoordelikheid, vanaf private toegangsbeheer op plaasvlak 

tot statutêre afdwinging. Die volgende tabel dui aan wie verantwoordelik is vir die implementering, verifiëring, ouditering of 

afdwinging van elke tipe vereiste.

Rol Verantwoordelikhede

Plaasoperateur of aangewese 

verantwoordelike persoon

Implementeer toegangsbeheer, voorsien toepaslike fasiliteite, hou rekords, verleen of 

weier gewone private toegang en bestuur interne regstellende optrede.

Verantwoordelike persoon vir 

plaasbiosekuriteit

Voer roetinekontroles uit, bestuur verklarings en registers, koördineer reaksies op die 

plaas en meld insidente aan.

Besoeker, werknemer of kontrakteur
Verskaf akkurate inligting en voldoen aan wettige toegangs-, higiëne- en 

bewegingsvoorwaardes.

Besoeker se werkgewer of 

hoofkontrakteur

Lei personeel op, voorsien skoon toerusting en toepaslike persoonlike beskermende 

toerusting, ondersoek herhaalde oortredings en implementeer kontraktuele regstellende 

optrede.

Kommoditeitsorganisasie

Verskaf kommoditeit- en plaagspesifieke riglyne, waarskuwings, opleiding en 

diagnostiese verwysings, onderhewig aan hul mandaat, tegniese kapasiteit, beskikbare 

hulpbronne en ooreengekome bedryfsreëlings.

AgriSA
Gebruik die addendum as 'n bedryfstandaard, koördineer nasionale konsultasie en 

ontvang toepaslike saamgevoegde implementeringsinligting.

Bevoegde regeringsowerheid, 

uitvoerende beampte en gemagtigde 

amptenare

Oefen statutêre bevoegdhede uit, onderneem amptelike inspeksies, reik permitte of 

bevele uit, verklaar gereguleerde gebiede en dwing statutêre fitosanitêre vereistes af.

Diagnostiese laboratorium of erkende 

tegniese paneel

Ondersteun plaagidentifikasie en beveel tegniese maatreëls aan, maar verklaar nie 'n 

statutêre kwarantyn tensy dit formeel gemagtig is nie.

AgriSA en kommoditeitsorganisasies oefen nie statutêre afdwingingsbevoegdhede uit nie, tensy sodanige bevoegdhede 

formeel ingevolge toepaslike wetgewing aan hulle toegeken of gedelegeer is.

4

4.2   Biosekuriteitsvlakke

Hierdie addendum pas 'n drievlak-biosekuriteitstelsel toe wat roetinebedrywighede en 'n verhoogde waarskuwing onderskei 

van drie subkategorieë van plaagvoorvalle en 'n herstelfase.

Die plaasoperateur moet die huidige biosekuriteitsvlak by die plaastoegangspunt vertoon en enige verandering in vlak aan 

die betrokke kommoditeitsorganisasie en naburige plase kommunikeer. Elke aktivering, hersiening en afgradering moet 

aangeteken word.

Vlak  Veroorsakende kriteria
Van krag van waarneming 

af en hersiening
Gesag om te aktiveer/af te gradeer

Vlak 1 – 

Roetine-

voorkoming

Geen geverifieerde 

verhoogde plaagrisiko wat die 

plaas of omliggende gebied 

raak nie.

Verstekvlak. Word by elke 

moniteringsiklus hersien.
N.v.t. – verstekvlak.

Vlak 2 – 

Verhoogde 

waarskuwing

Amptelike plaagwaarskuwing, 

geverifieerde opsporing in 

die omgewing, hoërisiko-

voortplantingsaktiwiteit 

of ander verhoogde 

verspreidingsroete-risiko.

Vanaf wanneer die risiko 

aangeteken word. Weekliks 

of by enige verandering 

hersien.

Geaktiveer deur die uitvoerende beampte, 

NPPOSA, 'n kommoditeitswaarskuwing of 'n 

plaasrisikobeoordeling. Afgegradeer deur die 

plaasoperateur/verantwoordelike persoon vir 

plaasbiosekuriteit sodra die risiko verval.

Vlak 3A – 

Vermoedelike 

insident

Verdagte simptome 

waargeneem, hangende 

diagnostiese beoordeling.

Onmiddellik by waarneming. 

Binne 24–72 uur hersien.

Geaktiveer deur die plaasoperateur/

verantwoordelike persoon vir plaasbiosekuriteit. 

Afgegradeer na diagnostiese klaring.

Vlak 3B – 

Bevestigde 

plaasinsident

Laboratorium- of gemagtigde 

deskundige bevestiging van 

'n gereguleerde plaag op die 

plaas.

Vanaf die datum van 

skriftelike bevestiging. 

Minstens maandeliks hersien.

Plaag-identiteit bevestig deur 'n gemagtigde 

diagnostiese laboratorium. Amptelike status 

word slegs deur die uitvoerende beampte 

verklaar, aangeteken, afgegradeer of ingetrek 

ná bevestigde klaring.

Vlak 3C – 

Amptelik 

gereguleerde 

gebied

Die plaas val binne 'n gebied 

wat ingevolge die Wet 

amptelik as gereguleer of 

onder kwarantyn verklaar is.

Vanaf die datum van die 

amptelike bevel. Volgens 

die bevel, minstens jaarliks, 

hersien.

Geaktiveer en afgegradeer deur die uitvoerende 

beampte, by amptelike bevel.

Herstelfase

Die afgraderings- of 

vrystellingskriteria vir die 

verlate vlak is nagekom.

Vanaf die datum van die 

vrystellingskennisgewing. 

Gemonitor tot volle 

vrystelling.

Uitvoerende beampte, in oorleg met die 

diagnostiese laboratorium of tegniese paneel.

Toegangsbeheer 

5.1   Minimum Vlak 1-beheermaatreëls

Die volgende minimum Vlak 1-beheermaatreëls bied 'n praktiese, risiko-gegronde grondslag wat by die grootte, 

uitleg en bedryfsomstandighede van elke plaas aangepas behoort te word:

•	 'n Duidelik aangeduide primêre toegangspunt

•	 Aanmelding van besoekers en kontrakteurs

•	 Sigbare biosekuriteitsnaamborde

•	 Aangewese parkering of reëls vir die uitsluiting van voertuie

•	 Verwydering van sigbare grond en plantreste

•	 Verbod op ongemagtigde plantmateriaal

•	 Skoon skoene

•	 Basiese gereedskaphigiëne

•	 Duidelike aanmeldingsinstruksies

•	 'n Risikogebaseerde toegangsbeoordeling

5.2   Verskerpte Vlak 2-beheermaatreëls

Die volgende verskerpte Vlak 2-beheermaatreëls behoort toegepas te word waar die aard van die bedryf of die 

beoordeelde biosekuriteitsrisiko maatreëls bo Vlak 1 regverdig:

•	 'n Formele verklaring

•	 Geskiedenis van onlangse landboukontak

•	 Aangewese skoene of persoonlike beskermende toerusting waar geregverdig

•	 Skoonmaak van voertuie waar die voertuig produksiegebiede moet betree

•	 Omskrewe produksie- en hoësorggebiede

•	 Werkplanne vir kontrakteurs

•	 Verskerpte toesig

5

5.3   Vlak 3-beheermaatreëls

Vlak 3-beheermaatreëls behoort toegepas te word waar die beoordeelde biosekuriteitsrisiko tot bo Vlak 2 toegeneem het 

en die hoogste vlak van beskerming en beheer vereis:

•	 Plaagspesifieke dekontaminasie.

•	 Toegang beperk tot gemagtigde noodsaaklike personeel.

•	 Gedetailleerde bewegingsregisters.

•	 Permitte of amptelike magtiging waar van toepassing.

•	 Beheerde monsterneming, beweging en wegdoening.

•	 Reëlings vir insidentbestuur en besigheidskontinuïteit.

NOTA:

Waar 'n voorgeskrewe fasiliteit nie redelikerwys prakties uitvoerbaar is nie, kan 'n gelykwaardige of doeltre�ender 

risikobeheermaatreël toegepas word, mits dit gedokumenteer en tegnies verdedigbaar is en nie met 'n amptelike 

fitosanitêre bevel bots nie.

Bewegingsbeheer 
op die plaas

6.1   Sone-gegronde beweging

Vir toegangsbestuur kan die volgende driesone-raamwerk toegepas en by die uitleg, produksiestelsel en 

biosekuriteitsrisiko's van die plaas aangepas word:

•	 Skoon sone. Plaaskantoor, ontvangs, parkering en toegangspaaie. Standaardhigiëne is van toepassing.

•	 Produksiesone. Boorde, lande, tonnels en verbouingsgebiede. 'n Voetbad, skoon skoene en handhigiëne 

word vereis.

•	 Voortplantings- en hoësorgsone. Kwekerye, moederblokke, saadbeddings, gebiede vir 

mediumvoorbereiding en sterilisasie, en enige gebied waar gesertifiseerde of hoëwaarde-plantmateriaal 

gehou word. Toegang word beperk tot noodsaaklike, gemagtigde persone onder volledige dekontaminasie.

6.1.1   Permanente en meerjarige boomgewasse

Vir plase wat permanente of meerjarige boomgewasse produseer, kan 'n plaasspesifieke biosekuriteitsplan help om die boord 

se uitleg, operasionele bewegingspatrone en lang produktiewe leeftyd in ag te neem. Die plan kan die volgende oorwegings 

insluit:

1.	 Naspeurbare en fitosanitêr geverifieerde voortplantingsmateriaal.

2.	 Duidelik aangeduide boordblokke, kwekerygebiede, moederblokke en hoësorggebiede.

3.	 Aangewese verdagte, besmette of beperkte blokke waar van toepassing.

4.	 Beheerde beweging van werkers, kontrakteurs, voertuie, oestoerusting en masjinerie tussen blokke.

5.	 Skoonmaak en ontsmetting van snoei-, oes-, monsternemings- en instandhoudingstoerusting tussen plase 

en aangewese boordblokke.

6.	 Roetinemonitering en vroeë aanmelding van ongewone simptome of plaagvoorkomste.

7.	 Bestuur van plantafval, gesnoeide materiaal, besmette vrugte, hout en ander moontlike 

plaagverspreidingsroetes.

8.	 Naspeurbaarheid van boord-aktiwiteite, plantbeweging en plaagbestuursingrypings.

9.	 'n Besigheidskontinuïteitsplan vir besproeiing, gewasbeskerming, oes, instandhouding en ander 

noodsaaklike bedrywighede tydens 'n uitbraak of langdurige aanwysing as 'n gereguleerde gebied.

6

Waar die uitroeiing van 'n hele boord nie tegnies, biologies of ekonomies haalbaar is nie, kan die reaksie behandeling, 

inperking, beperkte beweging, verskerpte monitering, selektiewe verwydering van aangetaste bome en plaagspesifieke 

wegdoeningsmaatreëls insluit. Sodanige optrede kan geskied volgens die voorskrifte van die bevoegde owerheid en toepaslike 

kommoditeitspesifieke tegniese riglyne.

6.1.2   Wingerde en meerjarige rankgewasse

Vir wingerde en ander meerjarige rankgewasse kan 'n plaasspesifieke biosekuriteitsplan eweneens voorsiening maak vir duidelik 

aangeduide produksieblokke, beheerde beweging tussen blokke, skoonmaak en ontsmetting van toerusting, naspeurbaarheid 

van plantmateriaal en aktiwiteite, monitering en die bestuur van aangetaste wingerde en plantmateriaal.

6.2   Onlangse kontak met ander landboupersele

'n Besoeker wat onlangs op 'n ander plaas, kwekery, pakhuis of landbouperseel was, hou 'n verhoogde risiko in om grond- of 

insekoordraagbare plae in te voer, ongeag die tydsverloop sedert daardie besoek.

6.2.1   Hoërisikobesoekers en mobiele diensverska�ers

Persone wat binne kort tydperke tussen verskeie plase, boorde, kwekerye of pakhuise beweeg, moet as hoërisikobesoekers of 

mobiele diensverska�ers gehanteer word. Hierdie kategorie sluit in:

•	 Gewaskonsultante en verkoopsverteenwoordigers.

•	 Plaag- en siekteverkenners.

•	 Oes- en snoeispanne.

•	 Masjinerie- en spuitkontrakteurs.

•	 Besproeiings- en instandhoudingstegnici.

•	 Navorsers en monsternemingspersoneel.

•	 Vervoerders en kwekery-afleweringspersoneel.

•	 Seisoenwerkers wat onlangs op ander landboupersele gewerk het.

Voor toegang moet hoërisikobesoekers hul onlangse geskiedenis van plaas- of boordbesoeke en enige bekende kontak met 

gereguleerde, gekwarantynde, besmette of verdagte gebiede verklaar. Die plaasoperateur moet die toegangsvoorwaardes 

deur middel van 'n risikobeoordeling bepaal wat die persele wat voorheen besoek is, die betrokke kommoditeit, die 

plaagverspreidingsroete, die toerusting wat saamgebring word en die plaas se huidige biosekuriteitsvlak in ag neem.

Hoërisikobesoekers en hul werkgewers of kontrakterende maatskappye moet:

1.	 verseker dat voertuie, skoene, klere, gereedskap en toerusting voor aankoms sigbaar vry van grond, 

plantmateriaal en afval is;

2.	 'n geskikte dekontaminasiestel saambring;

3.	 toerusting tussen plase en boordblokke skoonmaak en ontsmet;

4.	 rekord hou van terreine wat besoek is;

5.	 bekende blootstelling aan gereguleerde of verdagte gebiede voor toegang aanmeld;

6.	 verseker dat werknemers toepaslike biosekuriteitsopleiding ontvang.

6.3   Kontak met gewasse en plante

•	 Geen besoeker mag plante, plantmateriaal of grond hanteer, aanraak of verwyder sonder uitdruklike toestemming 

van die plaasoperateur nie.

•	 Besoekers mag nie plante, vrugte, saad, steggies of grond na die plaas bring nie.

•	 Foto's of video-opnames vir rekordhouding word aangemoedig wanneer 'n plaag vermoed word, maar plantmateriaal 

mag nie van die plaas verwyder word nie, behalwe om 'n monster vir laboratoriumtoetsing te versamel.

6.3.1   Beweging en verkryging van voortplantingsmateriaal

Voortplantingsmateriaal, insluitend saad, enthout, entlote, steggies, onderstamme, kwekerybome en enige ander plantmateriaal 

wat vir aanplanting bedoel is, mag slegs verkry word van geakkrediteerde kwekerye of erkende verska�ers wat onder 'n 

toepaslike plantgesondheidsbestuurs-, sertifiserings- of akkreditasiestelsel funksioneer.

Elke besending voortplantingsmateriaal moet vergesel word van toepaslike naspeurbaarheids-

dokumentasie wat, waar van toepassing, die volgende identifiseer:

1.	 Die verska�ende kwekery of produksiefasiliteit.

2.	 Die bronblok, moederblok, bondel- of lotnommer.

3.	 Die plantspesie, kultivar en onderstam.

4.	 Die versendingsdatum en hoeveelheid verskaf

5.	 Toepaslike inspeksie-, toets- of behandelingsrekords.

6.	 Toepaslike fitosanitêre sertifikate, bewegingspermitte of verklarings.

7.	 Enige bekende plaagvoorkoms of bewegingsbeperkings wat op die brongebied van toepassing is.

Geen voortplantingsmateriaal mag op 'n plaas ingebring word sonder voorafmagtiging van die plaasoperateur of aangewese 

verantwoordelike persoon vir plaasbiosekuriteit en verifiëring van die bygaande naspeurbaarheidsdokumentasie nie. Materiaal 

van onseker oorsprong of fitosanitêre status moet geïsoleer en beoordeel word voordat dit in 'n kwekery, moederblok of 

kommersiële produksiegebied ingebring word.

6.4   Werkvolgorde en gereedskaphigiëne

Interne werkvloei beheer die verspreiding van plae tussen gebiede op dieselfde plaas. Waar gewasse in meer as een blok, 

tonnel of land verbou word, kan die volgende praktyke toegepas word:

•	 Versorg die jongste, gesondste en hoogste-waarde aanplantings eerste, en ouer, simptomatiese of 

gekarantynde materiaal laaste.

•	 Voer skoon take uit vóór enige taak wat grond versteur of plantafval hanteer.

•	 Maak skoene skoon of verwissel dit en ontsmet gereedskap wanneer tussen afsonderlike produksiegebiede 

beweeg word, insluitend lande, boord- of gewasblokke, tonnels, kweekhuise, kwekerye of ander geslote 

produksiehuise.

•	 Steriliseer of ontsmet snygereedskap gereeld, en maak plaasmasjinerie skoon en ontsmet dit voordat dit 

tussen lande, blokke of produksiegebiede beweeg word.

•	 Hou 'n toegewyde stel gereedskap vir enige gebied waar ongesertifiseerde of moontlik besmette materiaal 

gehou word, en deel nooit gereedskap tussen plase of afsonderlike blokke sonder om dit eers skoon te 

maak en te ontsmet nie.

•	 Verwyder en vernietig dooie plantmateriaal gereeld, beheer onkruid voordat dit blom en saad vorm, en 

bestuur stof rondom produksie- en voortplantingsgebiede omdat stof grond en plae kan dra.

Reaksie op plaag- en
siekte-uitbrake

7.1   Onmiddellike optrede by vermoede van 'n plaag of siekte

Vir aanmeldingsdoeleindes kan die volgende kommunikasieprotokol as 'n praktiese riglyn dien:

1.	 Onbevestigde vermoede: Stel die bevoegde owerheid, betrokke kommoditeitsorganisasie en diagnostiese 

diens in kennis.

2.	 Bevestigde nie-gereguleerde plaag/siekte: Kommunikeer volgens kommoditeitspesifieke riglyne.

3.	 Bevestigde gereguleerde plaag/siekte: Kommunikeer onder leiding van die uitvoerende beampte of 

amptelike insidentbestuurstruktuur.

4.	 Onmiddellike risiko vir naburige eiendomme: Reik 'n voorsorgwaarskuwing uit wat slegs die inligting 

bevat wat nodig is om die risiko van verspreiding te verminder.

7.2   Toegangsbestuur tydens 'n uitbraak

Tydens 'n bevestigde uitbraak wat die plaas of 'n omliggende gereguleerde gebied raak, word toegang deur die voorskrifte van 

die uitvoerende beampte beheer. In die tussentyd, voordat 'n formele voorskrif uitgereik word, moet toegang beperk word tot 

die plaasoperateur en noodsaaklike permanente personeel, die uitvoerende beampte en gedelegeerde inspeksiepersoneel, en 

nooddienste waar daar 'n risiko vir menselewens bestaan.

Alle besoekers gedurende hierdie tydperk moet volledige dekontaminasie ondergaan wat toepaslik is vir die betrokke Vlak 

3-subvlak (3A, 3B of 3C). Alle toegang moet aangeteken word, met vermelding van die gebied wat besoek is, die duur en die 

rede vir toegang. Besoekers met statutêre toegangsregte moet oor die plaas se plaag-/siektestatus ingelig word en moet vóór 

toegang aan alle toepaslike vereistes vir bewegingspermitte voldoen.

7.3   Monsterneming en wegdoening met aangetaste materiaal

Neem monsters en raak van materiaal ontslae soos deur die diagnostiese laboratorium of die uitvoerende beampte voorgeskryf. 

As algemene riglyn, gegrond op erkende bedryfskemas::

•	 Versamel 'n verteenwoordigende monster. Vir saailinge, trek minstens 20 plante lukraak uit die tonnel of bondel, plaas 

dit saam in 'n skoon, duidelik gemerkte papiersak, hou dit koel en stuur dit onmiddellik na 'n laboratorium wat deur die 

Departement van Landbou geakkrediteer is.

•	 Verwyder en vernietig aangetaste plante of bondels veilig. Vir rygewasse, isoleer en bestuur aangetaste gebiede volgens 

kommoditeitspesifieke riglyne en toepaslike fitosanitêre vereistes.

•	 Sodra 'n plaag bevestig is, verhoog sowel die frekwensie van monsterneming, byvoorbeeld na maandeliks, as die 

intensiteit, byvoorbeeld na twee monsters van 20 plante per bondel, totdat die materiaal vir twee opeenvolgende 

maande skoon getoets het.

•	 Isoleer en merk aangetaste plante duidelik om kruisbesmetting te voorkom, en hou afgesonderde materiaal onder 

beheerde toegang.

7



27AgriSA Landelike Veiligheid Sentrum van Uitnemendheid  •  Beheerde Dokument

B I O S E K U R I T E I T - A D D E N D U M  -  P L A N T

Ontsmettingsmiddels
en biosekuriteitsprodukte

8.1   Dekontaminasie van voertuie en toerusting 

Die volgende beheermaatreëls vir die dekontaminasie van voertuie en toerusting bied 'n risikogebaseerde riglyn en kan, met 

inagneming van die huidige biosekuriteitsvlak, oorweeg word voordat toegang tot produksiegebiede verleen word:

1.	 Hou eksterne voertuie waar prakties moontlik buite produksiesones.

2.	 Vervoer besoekers, gereedskap en klein toerusting met 'n skoon plaasvoertuig.

3.	 Verwyder sigbare grond en plantreste met 'n slang en geskikte spuitstuk, 'n borsel, 'n skraper of 'n afwaseenheid.

4.	 Dien waar nodig 'n plaaggeskikte ontsmettingsmiddel toe deur beheerde bespuiting, skuim, 'n ontsmettingsmat of 'n ander 

doeltre�ende metode.

5.	 Gebruik 'n wielbad slegs waar die ontwerp, dreinering, konsentrasie, kontaktyd en instandhouding daarvan doeltre�end 

beheer kan word.

6.	 Rig 'n aangewese skoon en vuil masjineriegebied in vir hoërisikokontrakteurs en toerusting.

8.2   Ontsmettingsprodukte en behandelingsmetodes

Die volgende algemene vereistes geld vir die gebruik van ontsmettingsprodukte:

•	 Verwyder alle sigbare grond, plantsap, plantreste en ander organiese materiaal voordat 'n ontsmettingsmiddel 

of behandeling toegedien word.

•	 Volg die voorgeskrewe konsentrasie, kontaktyd, toedieningsmetode en vervangingsfrekwensie.

•	 Neem oppervlakversoenbaarheid, korrosie, fitotoksisiteit, blootstelling van werkers en omgewingsrisiko's in ag.

•	 Gebruik die vereiste persoonlike beskermende toerusting en volg toepaslike bergings- en 

wegdoeningsvereistes.

•	 Moenie landbou-ontsmettingsmiddels op hande of vel gebruik tensy die produk spesifiek vir daardie doel 

gemagtig is nie.

•	 Bevestig tydens 'n vermoedelike of bevestigde uitbraak die geskikte produk of behandeling met die betrokke 

owerheid, diagnostiese diens of kommoditeitsorganisasie

•	 Hou rekord van die produk of behandeling wat gebruik is, die konsentrasie, voorbereidingsdatum, 

vervangingsdatum en toepassingsgebied

Nie-nakoming

Nie-nakoming van biosekuriteitsvereistes is 'n ernstige aangeleentheid, en die toepaslike reaksie hang daarvan af of dit die 

plaasoperateur, die besoeker se werkgewer of die bevoegde owerheid se verantwoordelikheid is om op te tree. Die volgende 

gevolge kan van toepassing wees:

•	 Weiering om by die toegangspunt te ontsmet. Die besoeker kan toegang tot produksie- en 

voortplantingsgebiede geweier word. Vir besoekers met statutêre toegangsregte moet die plaasoperateur 

die nie-nakoming dokumenteer en dit by die uitvoerende beampte en die besoeker se werkgewer aanmeld.

•	 Oortreding van bewegingsbeperkings op die plaas. Onmiddellike verwydering uit die beperkte gebied 

en aantekening van die voorval in die plaastoegangsregister.

•	 Vals of onvolledige verklaring. Gronde vir permanente weiering van toegang en verwysing na die 

besoeker se werkgewer en, waar 'n plaagrisiko geskep is, na die uitvoerende beampte.

•	 'n Oortreding wat werklike skade veroorsaak. Die plaasoperateur is geregtig om siviele skadevergoeding 

te eis en die aangeleentheid by die betrokke owerhede aan te meld waar aanspreeklikheid ingevolge die 

Wet op Plantgesondheid (Fitosanitêr), Wet 35 van 2024, kan ontstaan.

Alle biosekuriteitsoortredings moet by die uitvoerende beampte aangemeld word waar 'n gereguleerde plaagrisiko 

bestaan, asook by AgriSA, die betrokke kommoditeitsorganisasie en die besoeker se werkgewer of instelling. 'n Formele 

biosekuriteit-insidentverslag kan voltooi en saam met die plaastoegangsregister bewaar word. Aanmelding by AgriSA of 'n 

kommoditeitsorganisasie ondersteun bewusmaking, koördinering en bedryfsversekering.

Plaastoegangsregister

Teken elke persoon aan wat die plaas betree. Voltooi een ry per besoeker by die toegangspunt en teken die uitgaantyd by vertrek aan. Bewaar die register vir minstens drie jaar.

Hierdie register kan in harde kopie of digitaal gehou word, byvoorbeeld in 'n sigblad of plaasbestuurstelsel.

POPIA-nota: Persoonlike inligting moet veilig bewaar word en slegs vir regmatige plaasbestuurs- en veiligheidsdoeleindes gebruik word.

Datum Naam en organisasie
Doel en gebiede wat 

besoek sal word
Onlangse persele besoek Voertuigregistrasie

Skoon 

(J/N)
Tyd in Tyd uit Handtekening

Besoeker-biosekuriteitsverklaringsvorm

Elke besoeker moet hierdie vorm voor toegang voltooi. Dit is verpligtend op Vlak 2 en Vlak 3, en geld op Vlak 1 volgens die 

diskresie van die plaasoperateur. Die voltooide vorm word vir minstens drie jaar saam met die plaastoegangsregister bewaar.

Plaas- en besoekbesonderhede

Plaasnaam

Huidige biosekuriteitsvlak

Datum en tyd van besoek

Gasheer of plaasverteenwoordiger

1.  Besoekerbesonderhede

Volle naam

Organisasie

Kontaknommer

Voertuigregistrasie

2. Doel van besoek

Rede vir besoek

Gebiede wat besoek sal word

3. Sewe-dae-blootstellingsverklaring
Het u gedurende die afgelope sewe dae:

Vraag Ja Nee

'n Ander plaas, kwekery of pakhuis besoek?

Plante, plantmateriaal of grond op ander landboupersele gehanteer?

Internasionaal gereis of ingevoerde plantmateriaal gehanteer?

Indien u op enige van bogenoemde ja geantwoord het, verskaf besonderhede:

4. Biosekuriteitsbevestiging

Merk om te bevestig dat aan elke maatreël voldoen is:

Maatreël Merk

Skoene van grond skoongemaak en deur die voetbad.

Dra geen plante, vrugte, saad, steggies of grond nie.

Hande gewas of ontsmet.

Dra skoon of plaas-uitgereikte klere en skoene.

Voertuig en toerusting vry van grond en plantreste.

Ek verklaar dat die inligting hierbo verstrek waar en korrek is, en dat ek aan alle biosekuriteitsvereistes wat op hierdie plaas van 

krag is, sal voldoen.

Besoeker se handtekening

Datum

Vir kantoorgebruik, plaasbiosekuriteitsbeampte:

Toegang verleen (J/N)

Voorwaardes of kwytskeldings

Beampte se naam en handtekening

Toegangskontrolelys

Vertoon by elke plaastoegangspunt. Voltooi vir elke besoeker voordat toegang tot produksiegebiede verleen word.

Item Ja Nee N.v.t.

Besoeker in die plaastoegangsregister aangeteken.

Huidige biosekuriteitsvlak aan die besoeker gekommunikeer.

Doel van besoek en gebiede wat besoek sal word, bevestig.

Onlangse landboupersele wat besoek is, verklaar.

Voertuig in die aangewese gebied weg van produksiesones geparkeer.

Voertuig en toerusting vry van grond en plantreste.

Skoene skoongemaak en deur die voetbad.

Hande gewas of ontsmet.

Skoon of plaasuitgereikte klere en skoene gedra of uitgereik.

Besoeker dra geen verbode plantmateriaal of grond nie.

Besoeker word deur 'n plaasverteenwoordiger vergesel.

Besoeker-biosekuriteitsverklaringsvorm voltooi (Vlak 2 en Vlak 3).

Biosekuriteit-insidentverslag

Voltooi hierdie vorm vir enige werklike of vermoedelike biosekuriteitsoortreding. Bewaar dit saam met die plaastoegangsregister 

vir minstens drie jaar.

Datum en tyd van insident

Aangemeld deur

Betrokke persone

Gea�ekteerde gebied

Aard van die oortreding

Kategorie Merk

Weiering om by die toegangspunt te ontsmet.

Oortreding van bewegingsbeperkings op die plaas.

Vals of onvolledige verklaring.

Verbode plantmateriaal of grond na die plaas gebring.

Vermoedelike of bevestigde gereguleerde plaag.

Ander.

Beskrywing en optrede

Beskrywing van die insident

Onmiddellike optrede geneem

Opvolg vereis

Aangemeld by

Ontvanger Datum aangemeld Verwysing

Uitvoerende beampte (waar 'n plaagrisiko bestaan)

AgriCulture South Africa

Betrokke kommoditeitsorganisasie

Besoeker se werkgewer of instelling

Voltooi deur, plaasbiosekuriteitsbeampte:

Naam en handtekening

Datum

'n Aanvullende instrument tot die AgriSA-plaasprotokol vir toegang. 

Hierdie addendum brei die biosekuriteitsvereistes van die protokol uit en maak dit operasioneel. 

Dit wysig, vervang of geniet nie voorrang bo enige bepaling van die protokol nie.

V E E

BIOSEKURITEIT-

ADDENDUM

Aanhef
en doel

Hierdie biosekuriteits-addendum vul die AgriSA-plaasprotokol vir toegang aan om die biosekuriteitsbepalings operasioneel toe 

te pas en konsekwente implementering oor alle plaastipes en toegangsomstandighede te ondersteun. Die addendum wysig 

nie die protokol nie. Waar dit soms voorkom asof die twee bots, geniet die protokol voorrang. Die addendum vul leemtes aan 

en verskaf bykomende operasionele besonderhede oor aangeleenthede wat nie volledig in die protokol behandel word nie.

Elke persoon of voertuig wat 'n plaas betree, is 'n potensiële siektedraer. Biosekuriteit is dus nie 'n administratiewe formaliteit 

nie, maar 'n gedeelde verantwoordelikheid van almal wat landboupersele betree. Deeglike roetinepraktyke beskerm diere teen 

endemiese en produksiebeperkende siektes wat plaasproduksie beïnvloed. Die maatreëls in hierdie addendum geld daarom 

te alle tye, en nie slegs wanneer 'n siekte verklaar is nie. Geen persoon word op grond van rang, dringendheid of institusionele 

verbintenis van die biosekuriteitsvereistes hierin vrygestel nie.

Definisies, woordelys 

en siektelys

Term Definisie

Biosekuriteit

Voorkomende en risikobestuursmaatreëls wat daarop gemik is om die invoering, vestiging en 

verspreiding van aansteeklike siekte-agense, plae en ander biologiese gevare op landboupersele 

te verminder.

Biosekuriteitsvlak
'n Aangewese risikokategorie (standaard, verhoog of kritiek) wat die toepaslike protokolle vir die 

plaas op enige gegewe tydstip aandui. Sien Afdeling 4.

Beheerde dieresiekte

'n Siekte wat ingevolge die Wet op Dieresiektes 35 van 1984 as 'n beheerde dieresiekte 

aangedui word. Beheerde siektes is onderhewig aan amptelike beheermaatreëls wat deur die 

bevoegde veeartseny-owerheid ingestel word, en baie daarvan is gespesifiseerde siektes van 

die Wêreldorganisasie vir Dieregesondheid (WOAH). Enige voorkoms of vermoedelike voorkoms 

moet by die Staatsveearts aangemeld word.

Beheerde sone

'n Geografies omskrewe gebied wat deur die bevoegde veeartseny-owerheid rondom 'n 

bevestigde of vermoedelike siekte-uitbreking ingestel word en waarbinne die beweging van diere, 

persone en voertuie beperk of verbied word.

Dekontaminasie
Die verwydering of neutralisering van biologiese ontsmettings van persone, voertuie, toerusting en 

materiaal deur goedgekeurde ontsmettingsmiddels of fisiese skoonmaakprosedures te gebruik.

Plaasbiosekuriteitsbeampte
'n Persoon wat deur die plaasoperateur aangewys is om nakoming van biosekuriteitsvereistes by 

die toegangspunt en tydens plaasbedrywighede te monitor.

Bewegingspermit
'n Amptelike dokument wat deur die bevoegde veeartseny-owerheid uitgereik word en die 

beweging van persone, diere of voertuie binne of deur 'n beheerde sone magtig.

Aanmeldbare dieresiekte

'n Siekte wat ingevolge die Wet op Dieresiektes 35 van 1984 as aanmeldbaar gespesifiseer 

word. Dit is siektes wat, wanneer dit op 'n plaas voorkom, by die Staatsveearts en die betrokke 

regeringsinstansie aangemeld moet word.

Perimeter

Die omskrewe buitegrens van die produksiegebied, gevorm deur 'n goed onderhoude heining 

of 'n natuurlike versperring, wat die plaas van omliggende grond skei en die punte beheer waar 

persone, voertuie en diere toegang kan verkry.

Persoonlike beskermende 

toerusting (PBT)

Persoonlike beskermende toerusting sluit minstens skoon oorpakke, geskikte skoene en 

handskoene in. Asemhalingsbeskerming word vereis waar 'n lugoorgedraagde of soönotiese 

risiko bestaan.

Wagtydperk

'n Omskrewe tydperk, ook bekend as 'n wagtydperk, waartydens 'n persoon wat by 'n ander 

perseel met diere in kontak was, kontak met vatbare diere op die plaas moet vermy. Die tydperk 

laat die risiko afneem dat siekte na die plaas oorgedra word.

Vektor
'n Lewende organisme, soos 'n bosluis, muskiet, muggie, vlieg of knaagdier, wat 'n siekte-agens 

dra en tussen diere oordra.

Besoeker
Enige persoon wat nie permanent op die plaas in diens is of daar woon nie en wat toegang tot 

landboupersele versoek of verkry.

Soönotiese siekte
Siektes wat tussen diere en mense oordraagbaar is en wat deur tussengashere soos bosluise, 

muskiete, muggies, ens. oorgedra kan word.

Die siektes hieronder is die beheerde en aanmeldbare dieresiektes wat ingevolge die Wet op Dieresiektes, 35 van 1984 

gespesifiseer word. Enige voorkoms of vermoedelike voorkoms van enige van hierdie siektes moet onverwyld by die 

plaaslike Staatsveearts aangemeld word. Waar die Staatsveearts nie bereik kan word nie, moet die provinsiale direkteur van 

Veeartsenydienste in kennis gestel word. Die aanmeldingsplig strook met Hoofstuk 1.1 (aanmelding van siektes) van die WOAH 

Terrestrial Animal Health Code.

Beheerde dieresiektes Aanmeldbare dieresiektes

Enige dieresiekte of aansteeklike agens wat nie bekend is dat dit in Suid-Afrika 

voorkom nie

Afrika-perdesiekte (APS)

Afrika-varkpes (AVP)

Miltsiekte

Aujeszky se siekte

Bakteriële niersiekte (by visse)

Aansteeklike beespleuropneumonie (CBPP)

Bees-spongiforme enkefalopatie (BSE)

Brucellose (Brucella abortus, B. melitensis, B. canis, B. suis)

Klassieke varkpes (KVP)

Aansteeklike perdemetritis (CEM)

Aansteeklike hematopoietiese nekrose (by visse)

Aansteeklike pankreatiese nekrose (by visse)

Korridorsiekte (bu�elsiekte)

Heup- of slapsiekte

Ooskuskoors

Aansteeklike perde-anemie (EIA)

Virale perde-artritis (EVA)

Perdegriep (EI)

Bek-en-klouseer (BKS)

Droes

Hemorragiese septisemie (by visse)

Johne se siekte

Nagana (tripanosomiase)

Newcastle-siekte

Aanmeldbare voëlgriep

Vark-reproduktiewe en respiratoriese sindroom (PRRS)

Psittakose (papegaaisiekte)

Hondsdolheid

Runderpes

Salmonella Enteritidis

Salmonella Gallinarum (hoendertifus)

Salmonella Pullorum (basillêre wit diarree of pullorumsiekte)

Scrapie

Skaapbrandsiekte

Velkondisies (by skape)

Vark-vesikulêre siekte

Tuberkulose (by alle diere)

Bloutong

Kwaadaardige katarale koors by beeste 

(snotsiekte)

Knopvelsiekte

Slenkdalkoors

Droes by perde

Varkroos

Bron: Direktoraat Dieregesondheid, Departement van Landbou, Grondhervorming en Landelike Ontwikkeling. Lys van beheerde en aanmeldbare dieresiektes 

ingevolge die Wet op Dieresiektes, 35 van 1984, gedateer 30 Oktober 2023. Die status van beheerde en aanmeldbare siektes word van tyd tot tyd deur die 

bevoegde veeartseny-owerheid gewysig. Bevestig altyd die huidige lys by die Staatsveearts.

Kernbeginsels 
van biosekuriteit

Die volgende beginsels geld vir alle biosekuriteitsvereistes in dié addendum..

•	 Voorkoming bo reaksie: Beheermaatreëls moet vóór 'n siektevoorval toegepas word, nie eers nadat tekens 

van siekte verskyn nie.

•	 Universele toepassing: Geen besoeker is vrygestel nie. Vereistes hang af van die plaas se biosekuriteitsvlak 

en die gebied waartoe toegang verkry word, nie van die besoeker se identiteit of status nie.

•	 Proporsionaliteit: Biosekuriteitsmaatreëls moet ooreenstem met die risikovlak, die doel van toegang en die 

gebied wat betree word.

•	 Dokumentasie: Elke maatreël wat toegepas of kwytgeskeld word, moet in die Plaastoegangsregister 

aangeteken word. 'n Ongedokumenteerde kwytskelding is nie geldig nie.

•	 Gedeelde verantwoordelikheid: Die plaasoperateur stel die biosekuriteitsvereistes vas. Elke besoeker is 

persoonlik verantwoordelik om daaraan te voldoen.

Biosekuriteits- 
vlakke

Die drievlak-biosekuriteitstelsel wat in die Plaasprotokol vir toegang uiteengesit word, word in hierdie addendum toegepas. 

Hierdie addendum verskaf bykomende riglyne oor die  veroorsakende omstandighede en verpligtinge vir elke vlak.

Vlak Benaming Veroorsakende omstandighede Kernverpligtinge

1 Standaard

Normale omstandighede. Geen bevestigde 

siekte in die distrik nie. Geen verhoogde 

nasionale waarskuwing nie.

Standaard-aantekening van toegang. Ontsmetting 

van skoene, voertuig- en besoekersverklarings, asook 

ontsmetting van voertuigbande, wielboë en ander sigbaar 

besmette oppervlaktes vóór toegang.

2 Verhoog

Siekte word in die distrik vermoed of is 

bevestig. Nasionale siektewaarskuwing 

uitgereik. Verhoogde invoerrisiko.

Volledige voertuigdekontaminasie. Verpligte PBT in alle 

produksiegebiede. Verpligte biosekuriteitsverklaring. 

Beperkte besoekerstoegang.

3 Kritiek

Siekte op of aangrensend aan die plaas 

bevestig. Bewegingsbeheersone aktief. 

Voorskrif deur Staatsveearts uitgereik.

Geen nie-noodsaaklike toegang nie. Bewegingspermitte 

word vereis. Volledige dekontaminasie. Koördinering met 

die Staatsveearts is verpligtend.

Die plaasoperateur moet die huidige biosekuriteitsvlak by die plaastoegangspunt vertoon en enige verandering in vlak binne 

24 uur aan AgriSA, die betrokke kommoditeitsorganisasie, naburige plase en die Staatsveeartsenydiens kommunikeer. Alle 

vlakverklarings moet skriftelik bewaar word.

3

4

Toegangs- 
beheer

5.1   Vereistes by die toegangspunt

Elke plaas behoort 'n aangewese toegangspunt te identifiseer en te bestuur wat geskik is vir sy produksiestelsel, 

siekterisiko en beskikbare infrastruktuur. Die aangewese toegangspunt behoort minstens:

Oor 'n bygewerkte plaastoegangsregister en biosekuriteitsverklaringsvorms vir besoekers te beskik.

Met 'n hek, versperring of ander geskikte toegangsbeheermaatreël beveilig te word wanneer geen 

plaasverteenwoordiger teenwoordig is nie.

Besoekers en voertuie deur 'n duidelik aangeduide toegangspunt te kanaliseer, met gebruik van bestaande 

heinings, hekke, natuurlike versperrings of naamborde waar toepaslik.

Handewas- of handontsmettingsgeriewe, of 'n geskikte alternatief, beskikbaar te stel voordat besoekers 

diereproduksiegebiede betree.

Waar die plaas se produksiestelsel en biosekuriteitsrisiko dit regverdig, kan bykomende maatreëls die

volgende insluit:

'n Aangewese besoekersparkeerarea weg van dierebehuising en produksie-eenhede.

Skoon of weggooibare beskermende klere en skoene vir besoekers.

Handontsmettingsgeriewe by die ingang van individuele produksiegeboue of hoërisikogebiede.

Geriewe waar personeel en besoekers kan stort en na aangewese plaasklere kan verklee voordat 

hoërisiko-produksie-eenhede betree word.

5

5.2   Dekontaminasie van voertuie

Vereiste Vlak 1 Vlak 2 Vlak 3

Voertuig- en 

bestuurderverklaring
Vereis Vereis Vereis

Vorige plaasbesoeke verklaar (72 

uur)
Vereis Vereis Vereis

Wielwas Aanbeveel Vereis (veegebiede) Vereis (alle voertuie)

Besproeiing van 

voertuigonderstel
Nie vereis nie Vereis (vervoervoertuie) Vereis (alle voertuie)

Inspeksie van voertuiginhoud Volgens diskresie Vereis Vereis

 5.3   Persoonlike dekontaminasie en persoonlike beskermende toerusting (PBT)

Vereiste Vlak 1 Vlak 2 Vlak 3

Skoene by toegangsvoetbad 

ontsmet
Vereis Vereis Vereis

Skoon oorpakke of weggooibare 

oorpakke
Aanbeveel Vereis (produksiegebiede) Vereis (alle gebiede)

Handskoene
Vereis indien daar kontak met 

diere is
Vereis Vereis

Asemhalingsbeskerming Nie vereis nie
Indien daar 'n lugoordraag-

baarheidrisiko is
Vereis

Steweloortreksels of 

plaasstewels
Aanbeveel Vereis (produksiegebiede) Vereis (alle gebiede)

Plaasoperateurs moet PBT voorsien waar die plaas se biosekuriteitsvereistes meer behels as wat redelikerwys van 

'n besoeker verwag kan word om saam te bring. Geskille oor die voorsiening van PBT mag nie verhinder dat 'n 

besoeker met 'n wettige statutêre toegangsreg sy of haar statutêre funksie uitvoer nie.

5.4   Biosekuriteitskontrolelys

Vertoon by elke plaastoegangspunt. Voltooi vir elke besoeker voordat toegang tot produksiegebiede verleen word..

Biosekuriteitskontrole Vlak 1 Vlak 2 Vlak 3

Besoeker se identiteit bevestig 

en aangeteken
Vereis Vereis Vereis

Doel van besoek aangeteken Vereis Vereis Vereis

Biosekuriteitsverklaringsvorm 

voltooi
Diskresie Vereis Vereis

Vorige plaasbesoeke (72 uur) 

verklaar
Vereis Vereis Vereis

Skoene by toegangsvoetbad 

ontsmet
Vereis Vereis Vereis

Voertuig verklaar en aangeteken Vereis Vereis Vereis

Wielwas voltooi Aanbeveel Vereis (veegebiede) Vereis (alle voertuie)

Oorpakke of weggooibare 

oorpakke gedra
Aanbeveel Vereis (produksie) Vereis (alle gebiede)

Handskoene dra vir kontak met 

diere
Vereis Vereis Vereis

Asemhalingsbeskerming gedra Nie vereis nie
Indien daar 'n 

lugoordraagbaarheidsrisiko is
Vereis

Bewegingspermit voorgelê 

(indien in beheerde sone)
N.v.t. N.v.t. Vereis

Begeleiding gereël Vereis Vereis Vereis

Toegang beperk tot vermelde 

doel en gebiede
Vereis Vereis Vereis

5.5   Biosekuriteitsverklaringsvorm

Die biosekuriteitsverklaringsvorm vir besoekers (Aanhangsel B van die Protokol) word op Vlak 2 en Vlak 3 vereis, en op Vlak 1 

volgens die diskresie van die plaasoperateur. Voltooide vorms moet vir minstens drie jaar saam met die plaastoegangsregister 

bewaar word.

Bewegingsbeheer 
op die plaas

6.1   Sone-gegronde beweging

Plaasoperateurs behoort minstens drie sones vir toegangsbestuur te definieer en te kommunikeer:

•	 Skoon sone: Plaaskantoor, ontvangs en toegangspaaie. Standaarddekontaminasie is van toepassing.

•	 Beperkte sone: Hanteringsgeriewe, voerstoorplekke, behandelingsareas en laaigeriewe. PBT word op alle 

biosekuriteitsvlakke vereis.

•	 Biosekuriteitsone: Intensiewe behuising, kwarantynkampe, isolasiegebiede en teeleenhede. Toegang 

word te alle tye beperk tot noodsaaklike personeel met volledige dekontaminasie.

Beweging tussen sones moet gemagtig en aangeteken word. Kruisbesmetting tussen sones is die belangrikste interne 

biosekuriteitsrisiko. Hierdie sone-gegronde benadering weerspieël die beginsels van sonering en kompartementalisering in 

Hoofstuk 4.4 van die WOAH Terrestrial Animal Health Code.

6.2   Die 72-uur-reël

Enige besoeker wat binne die voorafgaande 72 uur op 'n ander plaas, veemark, abattoir of landbouperseel was, hou 'n verhoogde 

biosekuriteitsrisiko in. Die plaasoperateur kan:

•	 Volledige voertuigdekontaminasie voor toegang vereis, ongeag die huidige biosekuriteitsvlak.

•	 'n Verwisseling van skoene en buiteklere vereis voordat produksiegebiede betree word.

•	 Die besoeker tot nie-produksiegebiede beperk totdat bevredigende dekontaminasie plaasgevind het.

•	 'n Wagtydperk vereis en, waar die produksiestelsel dit regverdig, stort en 'n volledige verwisseling van klere 

en skoene voordat enige kontak met vatbare diere plaasvind.

6.3   Kontak met diere

•	 Geen besoeker mag diere hanteer, aanraak of voer sonder uitdruklike skriftelike toestemming van die plaasoperateur nie.

•	 Veeartsenykundiges wat diere hanteer, moet aan sowel die plaas se biosekuriteitsvereistes as die standaarde van hul 

professionele registrasieliggaam voldoen.

•	 Foto's of video-opnames van diere vereis vooraf toestemming en mag nie spanning by die diere veroorsaak nie.

6

6.4   Werkvolgorde en kontak tussen groepe

Interne werkvloei beheer die verspreiding van siektes tussen groepe diere op dieselfde plaas. Die volgende praktyke geld waar 

diere in meer as een groep, behuisingseenheid of kamp aangehou word.

•	 Versorg die jongste en gesondste diere eerste, en die oudste, siek of gekwarantynde diere laaste.

•	 Voer skoon take, soos voeding en eierversameling, uit vóór vuil take, soos die verwydering van mis of die versameling van 

dooie diere.

•	 Verwissel of ontsmet skoene, en verwissel of bedek buiteklere wanneer tussen afsonderlike groepe of behuisingseenhede 

beweeg word waar die produksiestelsel dit regverdig.

•	 Moenie toerusting tussen plase of tussen afsonderlike groepe op dieselfde plaas deel tensy dit eers skoongemaak en 

ontsmet is nie.

Reaksie op 
siekte-uitbrekings

7.1   Onmiddellike optrede by vermoede van siekte

•	 Isoleer aangetaste diere onmiddellik.

•	 Kontak die Staatsveearts onverwyld.

•	 Aktiveer Vlak 3-biosekuriteitsvoorwaardes met onmiddellike e�ek, hangende veeartsenykundige beoordeling.

•	 Staak alle nie-noodsaaklike toegang tot die plaas.

•	 Stel AgriSA en die betrokke kommoditeitsorganisasie in kennis.

•	 Moenie enige diere, diereprodukte of potensieel besmette materiaal van die plaas af verskuif sonder skriftelike 

veeartsenykundige toestemming nie. Raak slegs van karkasse en besmette materiaal ontslae soos deur die Staatsveearts 

voorgeskryf, in ooreenstemming met WOAH-aanbevelings oor die wegdoening van dooie diere.

VERPLIGTEND:  

Diere mag nie verskuif word vanaf 'n plaas waar 'n beheerde of aanmeldbare siekte vermoed of bevestig word 

sonder skriftelike toestemming van die bevoegde veeartseny-owerheid nie.

7

7.2   Toegangsbestuur tydens 'n uitbreking

Tydens 'n verklaarde uitbreking wat die plaas of omliggende beheerde sone raak, word toegang deur die Staatsveearts se 

voorskrifte beheer. In die tussentyd, voordat 'n formele voorskrif uitgereik word, moet toegang beperk word tot die plaasoperateur 

en noodsaaklike permanente personeel; die Staatsveearts en gedelegeerde veeartsenypersoneel; en nooddienste waar daar 'n 

risiko vir menselewens bestaan.

Alle besoekers gedurende hierdie tydperk moet aan volledige Vlak 3-dekontaminasie voldoen. Alle toegang moet aangeteken 

word, met vermelding van die gebied wat besoek is, die duur en die rede vir toegang. Besoekers met statutêre toegangsregte 

moet van die plaas se siektestatus ingelig word en moet vóór toegang aan alle toepaslike vereistes vir bewegingspermitte 

voldoen.

7.3   Siektespesifieke oorwegings

Roetine-operasionele biosekuriteit is die eerste verdedigingslinie teen siektes. Die siektes hieronder is hoëprioriteitvoorbeelde 

wat bykomende, spesifieke aandag vereis. Die volledige lys van beheerde en aanmeldbare siektes waarvan die voorkoms of 

vermoedelike voorkoms by die Staatsveearts aangemeld moet word, verskyn in Aanhangsel III:

Siekte Belangrike biosekuriteitsoorwegings

Bek-en-klouseer (BKS)

Streng nakoming van die bewegingsbeheersone. Bewegingspermitte word vir alle besoekers in 'n 

beheerde sone vereis. Voertuie moet vóór toegang en vóór vertrek met 'n ontsmettingsmiddel wat 

doeltre�end teen BKS is, gedekontamineer word. Geen persoon wat binne 72 uur toegang tot die 

plaas beoog, mag 'n veemark of veiling besoek nie.

Afrikaanse varkpes ( (AVP)

Varkbedrywighede moet te alle tye minstens Vlak 2-voorwaardes toepas, ongeag die verklaarde 

siektestatus. Geen voedselafval of kombuisafval word op die perseel toegelaat nie. Persone wat 

binne 24 uur op 'n ander perseel met varke in kontak was, moet stort en alle klere verwissel 

voordat varkproduksie-eenhede betree word.

Voëlgriep

'n Geen-besoekersbeleid vir pluimveeproduksiehuise is die basiese vereiste. Kontak met 

wilde voëls moet verklaar word. Volledige asemhalingsbeskerming word vereis wanneer enige 

pluimvee-eenheid betree word waar voëlgriep vermoed word. Gevalle van massavrektes moet as 

'n moontlike voëlgriepvoorval hanteer word totdat die Staatsveearts dit uitgesluit het.

Brucellose (besmetlike 

misgeboorte)

Beduidende soönotiese risiko. Volledige PBT, insluitend handskoene, oorpakke en 

oogbeskerming, word vereis vir enige persoon wat met kalwing, lamtyd of die hantering van 

geaborteerde materiaal help. Geen rou melk mag van 'n perseel verwyder word waar brucellose 

vermoed word nie.

Ander aanmeldbare siektes

Die Staatsveearts se voorskrifte is gesaghebbend. Plaasoperateurs moet alle maatreëls vir 

bewegingsbeheer, dekontaminasie en toegangsbeperking volg wat ingevolge die Wet op 

Dieresiektes, 35 van 1984 ingestel word.

Ontsmettingsmiddels
en biosekuriteitsprodukte

Plaasoperateurs moet ontsmettingsmiddels gebruik wat vir landbougebruik geregistreer is ingevolge die Wet op Misstowwe, 

Veevoedsel, Landboumiddels en Veemiddels, Wet 36 van 1947. Die volgende algemene vereistes geld:

•	 Gebruik slegs ontsmettingsmiddels wat vir die spesifieke siekterisiko geregistreer is. Doeltre�endheid verskil volgens 

patogeen en produk.

•	 Berei oplossings voor volgens die konsentrasie en kontaktyd wat deur die vervaardiger gespesifiseer word.

•	 Maak oppervlaktes fisies skoon vóór chemiese ontsmetting. Organiese materiaal verminder die doeltre�endheid van 

ontsmettingsmiddels aansienlik.

•	 Vervang die voetbad-oplossing volgens die frekwensie wat deur die vervaardiger gespesifiseer word. 'n Besmette of 

uitgewerkte voetbad bied geen beskerming nie.

•	 Hou 'n ontsmettingsmiddelregister by die toegangspunt waarin die produknaam, konsentrasie, datum van voorbereiding 

en datum van die laaste vervanging aangeteken word.

•	 Raadpleeg die Staatsveearts oor die keuse van siektespesifieke ontsmettingsmiddels tydens enige verklaarde uitbreking.

•	 Waar hipochloriet as 'n algemene ontsmettingsmiddel gebruik word, word 'n konsentrasie van 0,5 persent aktiewe 

chloor as noodsaaklik vir bevredigende ontsmetting beskou. Kontroleer die aktiwiteit daarvan voor gebruik, aangesien 

doeltre�endheid met langdurige berging afneem. Hierdie praktyke volg Hoofstuk 4.14 (ontsmetting en ontsmetting teen 

insekte) van die WOAH Terrestrial Animal Health Code.

Nie-nakoming

Nie-nakoming van biosekuriteitsvereistes is 'n ernstige aangeleentheid. Die volgende gevolge is van toepassing:

•	 Weiering om by die toegangspunt te dekontamineer: Die besoeker kan toegang tot produksieareas 

geweier word. Vir besoekers met statutêre toegangsregte moet die plaasoperateur die nie-nakoming 

dokumenteer en dit aan die Staatsveearts en die besoeker se werkgewer rapporteer.

•	 Oortreding van bewegingsbeperkings op die plaas: Onmiddellike verwydering uit die beperkte area en 

opname van die voorval in die Plaastoegangsregister.

•	 Valse of onvolledige verklaring: Gronde vir permanente weiering van toegang en verwysing na die 

besoeker se werkgewer en, waar 'n siekterisiko geskep is, na die Staatsveearts.

•	 Biosekuriteitsbreuk wat werklike skade veroorsaak: Die plaasoperateur is geregtig om siviele 

skadevergoeding te eis en die saak aan die relevante owerhede aan te meld waar kriminele 

aanspreeklikheid mag ontstaan kragtens die Wet op Dieresiektes.

Alle biosekuriteitsoortredings moet binne 24 uur by die Staatsveearts (waar 'n dieresiekterisiko bestaan), AgriSA se 

Sentrum van Uitnemendheid: Landelike Veiligheid en die besoeker se werkgewer of instelling aangemeld word. 'n Formele 

biosekuriteitsinsidentverslag moet voltooi en saam met die plaastoegangsregister bewaar word (sien Aanhangsel I van hierdie 

addendum).

8

Plaastoegangsregister

Teken elke persoon aan wat die plaas betree. Voltooi een ry per besoeker by die toegangspunt en teken die uitgaantyd by vertrek aan. Bewaar die register vir minstens drie jaar.

Hierdie register kan in harde kopie of digitaal gehou word, byvoorbeeld in 'n sigblad of plaasbestuurstelsel.

POPIA-nota: Persoonlike inligting moet veilig bewaar word en slegs vir regmatige plaasbestuurs- en veiligheidsdoeleindes gebruik word.

Datum Tyd in Tyd uit Naam en van Organisasie
Voertuig-

registrasie
Doel

Gebiede 

betree

Bio-

sekuriteits-

vlak

Magtiging 

bevestig 

(ja/nee)

Biosekuriteit 

toegepas 

(ja/nee)

Notas

Biosekuriteitsinsidentverslag

Voltooi hierdie vorm vir enige werklike of vermoedelike biosekuriteitsoortreding. Bewaar dit vir minstens drie jaar saam met die 

plaastoegangsregister.

Veld Besonderhede

Plaasnaam

Datum en tyd van insident

Biosekuriteitsvlak ten tyde van insident

Beskrywing van die oortreding

Gebiede van die plaas wat blootgestel is

Diere of produksiegebiede wat geraak is

Regstellende optrede onmiddellik geneem

Staatsveearts in kennis gestel (ja/nee, tyd)

AgriSA in kennis gestel (ja/nee, tyd)

Betrokke werkgewer of owerheid in kennis 

gestel (ja/nee)

Naam van plaasbiosekuriteitsbeampte wat 

hierdie verslag voltooi

Handtekening en datum

Biosekuriteitsverklaringsvorm vir besoekers

Elke besoeker moet hierdie vorm vóór toegang voltooi. Dit is verpligtend op Biosekuriteitsvlak 2 en Vlak 3, en geld op Vlak 1 

volgens die diskresie van die plaasoperateur. Die plaasbiosekuriteitsbeampte bewaar die voltooide vorm vir minstens drie jaar 

saam met die plaastoegangsregister.

Plaas- en besoekbesonderhede

Plaasnaam

Plaaseienaar of bestuurder

Datum

1.  Besoekerbesonderhede

Volle naam

Organisasie

Identiteitsnommer of amptelike nommer

Voertuigregistrasie

Kontaknommer

2. Doel van besoek

Doel van besoek

3. Sewe-dae-blootstellingsverklaring
Het u gedurende die afgelope sewe dae:

Blootstelling Ja Nee

'n Plaas besoek met 'n bevestigde beheerde of aanmeldbare siekte?

'n Hoëtoesigsone (radius van 10 kilometer) besoek?

'n Veeveiling, voerkraal of abattoir in 'n gea�ekteerde gebied besoek?

Meer as een plaas op dieselfde dag besoek?

Indien u op enige van bogenoemde ja geantwoord het, verskaf besonderhede:

4. Biosekuriteitsbevestiging

Merk om te bevestig dat aan elke maatreël voldoen is:

Voertuig skoongemaak en ontsmet

Skoene ontsmet

Skoon oorpakke gedra

Geen vermenging van skoon en besmette klere nie

Geen kontak met vee tensy gemagtig nie

Ek verklaar dat die inligting hierbo verstrek waar en korrek is, en dat ek aan alle biosekuriteitsvereistes wat op hierdie plaas van 

krag is, sal voldoen.

Besoeker se handtekening

Datum

Vir kantoorgebruik: Plaasbiosekuriteitsbeampte

Naam

Biosekuriteitsvlak ten tyde van toegang

Handtekening

Datum

